
	ՀՀ Վարչապետի աշխատակազմի իրավաբանական վարչություն

	N 02/12.63/11615-2025

	Նախագծի նախաբանում նշված չէ Սահմանադրության կամ օրենքի այն դրույթը, որը Կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
Նկատի ունենալով վերոգրյալը՝ նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը։
	Ընդունվել է ի գիտություն։
ՀՀ կառավարության կողմից Նախագծի հաստատման մասով «Քաղաքաշինության մասին» օրենքով լիազորող նորմեր նախատեսված չեն։
Հաշվի առնելով Նախագծի հրատապությունը և կարևորությունը, որպես լիազորող նորմ նախատեսվել է ՀՀ Սահմանադրության 146-րդ հոդվածի 4-րդ մասը:                                                         ՀՀ Սահմանադրության 146-րդ հոդվածի 4-րդ մասի համաձայն  Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:
Միաժամանակ, հարկ է նշել, որ ՀՀ կառավարության կողմից ընդունվել են բազմաթիվ որոշումներ, որոնց համար լիազորող նորմ ընդունվել է ՀՀ Սահմանադրության 146-րդ հոդվածի 4-րդ մասը (մասնավորապես՝ ՀՀ կառավարության 2022 թվականի մայիսի 26-ի N 775-Լ, ՀՀ կառավարության 2023 թվականի մայիսի 18-ի N 770-Լ, ՀՀ կառավարության 2020 թվականի ապրիլի 23-ի N 596-Լ, ՀՀ կառավարության 2022 թվականի դեկտեմբերի 1-ի N 1847-Լ որոշումներ և այլն): Հետևաբար, Նախագծի համար ՀՀ Սահմանադրության 146-րդ հոդվածի 4-րդ մասը կարող է հանդիսանալ լիազորող նորմ։                   
 

	ՀՀ վարչապետի աշխատակազմի ծրագրերի փորձաքննության վարչություն
	09.04.2025 թ. 

	
	N 02/12.63/11615-2025

	ՀՀ կառավարության 07.02.2008թ. «Հայկական երկաթուղու համակարգը «Ռուսական երկաթուղիներ» բաց բաժնետիրական ընկերության կողմից ստեղծված «Հարավկովկասյան երկաթուղի» փակ բաժնետիրական ընկերությանը փոխանցելու մասին կոնցեսիոն պայմանագրի նախագծին հավանություն տալու և ՀՀ տրանսպորտի և կապի նախարարին լիազորություն վերապահելու մասին» N 83-Ա որոշմամբ հաստատված հավելվածի 2-րդ մասի 2-1՝«Կոնցեսիոն պայմանագրի առարկան» հոդվածի 1-ին  կետի համաձայն՝ «Կոնցեդենտը պարտավորվում է սույն պայմանագրին համապատասխան Կոնցեսիոներին փոխանցել կոնցեսիոն ակտիվների տիրապետման, օգտագործման, կառավարման, շահագործման, սպասարկման, վերանորոգման և անհրաժեշտ բարելավման իրականացման իրավունքը, որոնց սեփականատերն է հանդիսանում Կոնցեդենտը, իսկ «Կոնցեսիոները պարտավորվում է սույն պայմանագրով սահմանված կարգով և պայմաններով իրականացնել կոնցեսիոն ակտիվների տիրապետումը, օգտագործումը, կառավարումը, շահագործումը, սպասարկումը, վերանորոգումը և անհրաժեշտ բարելավումը»:
Բացի այդ, կոնցեսիոն պայմանագրի Հավելված 1-ի «Ներդրումներ ենթակառուցվածքի մեջ» աղյուսակի համաձայն՝ կոնցեսիոների դրամական ներդրումները ներառում են նաև «Ենթակառուցվածքի այլ օբյեկտները (կամուրջներ և այլ)»: 
Վերոնշյալի համատեքստում Նախագիծն ունի լրացուցիչ և մանրամասն հիմնավորման կարիք ինչպես իրավական (այդ թվում՝ արդյո՞ք Նախագծի հավելվածներով ներկայացված կամրջային կառուցվածքները ներառված են կոնցեսիոն պայմանագրի շրջանակներում), այնպես էլ ֆինանսատնտեսական առումներով (միջոցների հատկացման մեխանիզմներ, ֆինանսավորման աղբյուրներ, նախկին ծրագրերով կատարված աշխատանքները և այլն):
	Ընդունվել է ի գիտություն։
Նախագծի նպատակն է սահմանել ընդհանուր օգտագործան երկաթուղիների և ավտոմոբիլային ճանապարհների վրա գտնվող կամրջային կառուցվածքների վերակառուցման (կամ հիմնանորոգման) համար անհրաժեշտ միջոցառումները և հիմնավորել դրանց իրականացումն ապահովող համակարգված գործողությունները։
Նախագծի համաձայն՝ կամրջային կառուցվածքների վերակառուցման (կամ հիմնանորոգման) աշխատանքները պետք է իրականացվեն առանձին միջոցառումների շրջանակներում։ 
Վերոգրյալով պայմանավորված բարձրացված խնդիրը ենթակա է դիտարկման երկաթուղիների վրա գտնվող կամրջային կառուցվածքների վերակառուցման (կամ հիմնանորոգման) առանձին միջոցառումների մշակման ժամանակ։





